
Annotatsiya. Ushbu tezisda O‘zbekiston Respublikasida 2014–2025-yillar davomida aholi jon boshiga umumiy daro-
madlar hajmi va yalpi ichki mahsulot (YaIM) o‘rtasidagi bog‘liqlik korrelyatsion-regression tahlil asosida o‘rganilgan. Tahlil 
natijalariga ko‘ra, ikki ko‘rsatkich o‘rtasida 0,999 darajasidagi juda yuqori ijobiy bog‘liqlik mavjud bo‘lib, qurilgan regressiya 
modeli daromadlar dinamikasining 99,7 foizdan ortig‘ini tushuntiradi. Olingan natijalardan iqtisodiy o‘sish va aholi faro-
vonligi o‘rtasidagi bog‘liqlikni miqdoriy baholash hamda ijtimoiy-iqtisodiy siyosatni tahliliy asoslashda foydalanish mumkin.

Kalit so‘zlar: aholi turmush darajasi, jon boshiga daromad, yalpi ichki mahsulot, korrelyatsion-regression tahlil, ekono-
metrik model.

Abstract. This thesis examines the relationship between per capita total income and gross domestic product (GDP) in the 
Republic of Uzbekistan during 2014–2025 using correlation and regression analysis. The results indicate a very strong 
positive relationship of 0.999 between the two indicators, while the estimated regression model explains more than 99.7% 
of the variation in income dynamics. The findings may be used to quantitatively assess the relationship between economic 
growth and population well-being and to provide analytical support for socio-economic policy.

Keywords: standard of living, per capita income, gross domestic product, correlation and regression analysis, economet-
ric model.

Аннотация. В данной работе на основе корреляционно-регрессионного анализа исследована взаимосвязь между 
общим объемом доходов на душу населения и валовым внутренним продуктом (ВВП) в Республике Узбекистан 
за 2014–2025 годы. Результаты анализа показывают наличие очень высокой положительной связи между двумя 
показателями на уровне 0,999, при этом построенная регрессионная модель объясняет более 99,7% динамики 
доходов. Полученные результаты могут быть использованы для количественной оценки взаимосвязи между 
экономическим ростом и благосостоянием населения, а также для аналитического обоснования социально-
экономической политики.

корреляционно-регрессионный анализ, эконометрическая модель.

K I R I S H
Aholi turmush darajasini miqdoriy jihatdan baholashda jon boshiga to‘g‘ri keladigan daromadlar hajmi eng 

muhim indikatorlardan biri hisoblanadi. Bu ko‘rsatkich fuqarolarning moliyaviy farovonligini bevosita aks ettirsa, 
yalpi ichki mahsulot (YaIM) mamlakat iqtisodiyotining umumiy salohiyatini ifodalaydi. Ikki ko‘rsatkich o‘rtasidagi 
o‘zaro bog‘liqlikni aniqlash iqtisodiy o‘sishning aholi farovonligiga qanday ta’sir ko‘rsatishini tushunish, 
shuningdek, samarali ijtimoiy-iqtisodiy siyosat ishlab chiqish uchun zarurdir.

O‘zbekiston Respublikasida 2017-yildan buyon amalga oshirilayotgan iqtisodiy islohotlar davrida YaIM 
va aholi daromadlari dinamikasida sezilarli o‘zgarishlar kuzatildi. Biroq ushbu ta’sirning miqdoriy o‘lchamini 
aniq ekonometrik vositalar yordamida baholash masalasi alohida ilmiy tadqiqotni talab qiladi, chunki bunday 
baholash iqtisodiy jarayonlarni miqdoriy tahlil qilish va tegishli siyosat choralarini baholashda qo‘shimcha 
axborot beradi.

Tezisning maqsadi — O‘zbekiston Respublikasida 2014–2025-yillar mobaynidagi statistik ma’lumotlar 
asosida aholi jon boshiga daromadlar va YaIM o‘rtasidagi bog‘liqlikni korrelyatsion-regression tahlil orqali 
miqdoriy baholash va olingan natijalar asosida amaliy tavsiyalar ishlab chiqishdan iborat.

Tadqiqotda O‘zbekiston Respublikasi Statistika integrallashgan axborot tizimining rasmiy ma’lumotlaridan 
foydalanildi. Tahlil uchun ikkita o‘zgaruvchi tanlandi: bog‘liq o‘zgaruvchi (Y) — aholi jon boshiga umumiy 

daromadlar hajmi (yillik, ming so‘m) va mustaqil o‘zgaruvchi (x) — yalpi ichki mahsulot hajmi. Oddiy chiziqli 
regressiya modeli quyidagi umumiy ko‘rinishda qo‘llanildi: Y = a + b·x + e, bunda a — erkin had, b — regressiya 
koeffitsiyenti, e — tasodifiy xato. Hisob-kitoblar korrelyatsiya koeffitsiyenti, determinatsiya koeffitsiyenti (R²), 
ANOVA (F-statistika) va parametrlarning statistik ahamiyatini (t-Stat, p-qiymat) baholash orqali amalga oshirildi.

T A H L I L  V A  N A T I J A L A R
2014–2025-yillarda O‘zbekistonda aholi jon boshiga umumiy daromadlar hajmi va YaIM hajmining 

dinamikasi 1-jadvalda keltirilgan. 2025-yil ma’lumotlari O‘zbekiston Respublikasi Milliy statistika qo‘mitasining 
dastlabki rasmiy ma’lumotlari asosida olingan.

1-jadval. 
Aholi jon boshiga umumiy daromadlar hajmi va YaIM dinamikasi (2014–2025)1

Yillar Jon boshiga daromad, ming so‘m (Y) YaIM, mlrd. so‘m (x)
2014 4759,6 186 829,5
2015 5410,6 221 350,9
2016 6215,9 255 421,9
2017 7698,6 356 453,8
2018 9517,4 473 652,8
2019 11357,5 594 659,6
2020 12595,9 668 038,0
2021 15421,7 820 536,6
2022 18373,9 995 573,1
2023 20764,5 1 204 485,0
2024 24111,9 1 454 574,0
2025 29 900,0 1 849 700,0

Jadvaldan ko‘rinadiki, 2014–2025-yillarda aholi jon boshiga daromadlar 4759,6 ming so‘mdan 29 900,0 
ming so‘mgacha, ya’ni qariyb 6,3 baravar oshgan. 2025-yilda bu ko‘rsatkich oldingi yilga nisbatan 16,6 foizga 
(nominal) o‘sdi, bu esa so‘nggi o‘n ikki yillikdagi eng yuqori o‘sish sur’atlaridan biri hisoblanadi. Yangilangan 
ma’lumotlar asosida qayta hisoblangan korrelyatsiya koeffitsiyenti 0,99867 ni tashkil etib, bu ikki o‘zgaruvchi 
o‘rtasida juda yuqori ijobiy chiziqli bog‘liqlik mavjudligini ko‘rsatadi.

2025-yil ma’lumotini qo‘shib, model qayta baholanganda quyidagi chiziqli regressiya tenglamasi olindi:
Y = 2368,49 + 0,015164·X

2-jadval.
Regressiya tahlilining asosiy statistik ko‘rsatkichlari (2014–2025 ma’lumotlari asosida qayta hisoblangan)2

Ko‘rsatkich Qiymat
Multiple R 0,99867
R Square 0,99733
Adjusted R Square 0,99674
Standard Error 435,14
F-statistika 3740,68
Significance F 3,32×10⁻¹⁴
Observations 12

R Square qiymati 0,99733 ga teng bo‘lib, bu aholi jon boshiga daromadlar o‘zgaruvchanligining 99,73 
foizi model yordamida tushuntirilishini bildiradi — 2025-yil ma’lumoti qo‘shilishi bilan bu ko‘rsatkich yanada 
yuqorilagan. F-statistikaning yuqori qiymati (3740,68) va Significance F ning o‘ta kichikligi (3,32×10⁻¹⁴) 
modelning statistik jihatdan yuqori ahamiyatga ega ekanligini tasdiqlaydi.

Regressiya koeffitsiyentlarining iqtisodiy talqini alohida e’tiborga loyiq. Erkin had (intercept) 2368,49 ni 
tashkil etib (t-Stat = 10,49; p < 0,001), bu YaIM shartli ravishda nolga teng bo‘lgan holatda aholi jon boshiga 

1	  Manba: SIAT ma’lumotlari.
2	  Manba: muallif hisob-kitoblari.

daromadning modelga ko‘ra boshlang‘ich darajasini bildiradi va, albatta, amaliy iqtisodiy ma’nodan ko‘ra statistik 
xususiyatga ega. X o‘zgaruvchisining koeffitsiyenti 0,015164 bo‘lib (t-Stat = 61,16; p < 0,001), bu YaIM har bir 
birlikka oshganda aholi jon boshiga daromadning qanchalik o‘sishini ko‘rsatadi va koeffitsiyentning statistik 
jihatdan yuqori ishonchlilik darajasida ahamiyatli ekanligini tasdiqlaydi. Standart xato (435,14) esa model 
bashoratlarining o‘rtacha chetlanish darajasini belgilaydi, bu ko‘rsatkich daromadlarning umumiy miqyosiga 
nisbatan kichik bo‘lib, modelning amaliy jihatdan ishonchli ekanligidan dalolat beradi.

Shuni ta’kidlash lozimki, 2025-yilda YaIM hajmining 1 849,7 trln so‘mga yetishi (2024-yilga nisbatan 
taxminan 27 foiz o‘sish) bilan birga aholi jon boshiga daromadlarning ham yuqori sur’atda o‘sishi davom etdi, 
bu esa 2025-yilda ham ikki ko‘rsatkichning bir yo‘nalishda o‘zgarishi davom etganini ko‘rsatdi. Shu sababli, 
keyingi tadqiqotlarda ko‘p omilli (multiple) regressiya modellaridan foydalanib, inflyatsiya, ish haqi fondi va aholi 
bandligi kabi qo‘shimcha omillarni ham modelga kiritish tavsiya etiladi.

X U L O S A  V A  T A K L I F L A R
O‘tkazilgan korrelyatsion-regression tahlil YaIM va aholi jon boshiga daromad o‘rtasida yuqori darajadagi 

statistik bog‘liqlik mavjudligini ko‘rsatdi. Bu natijalar quyidagi amaliy tavsiyalarni shakllantirish imkonini beradi:
iqtisodiy o‘sish va aholi daromadlari dinamikasini birgalikda hisobga olish o‘rta muddatli ijtimoiy-iqtisodiy 

rejalashtirishda foydali bo‘lishi mumkin; 2) olingan regressiya modeli davlat organlari tomonidan aholi 
daromadlarini o‘rta muddatli rejalashtirishda bashorat vositasi sifatida qo‘llanilishi mumkin; 3) model mintaqalar 
kesimida takrorlanishi orqali hududiy tafovutlarni aniqlash va manzilli ijtimoiy siyosat chora-tadbirlarini ishlab 
chiqishga xizmat qiladi.

